
Undervisningsopplegg til artikkelen  
«Dei første julegåvene» 

LÆRARSIDE

Testen elevane skal ta, og som ligg på internett, er ikkje 
heilt lik kvar gong. Rekkefølga på spørsmåla og svar- 
alternativa endrar seg. Det er gjort med vilje, så ele- 
vane skal lære seg innhaldet frå artikkelen, og ikkje berre 
svaralternativa frå testen. Det er fem spørsmål til saman, 
kvar av dei med tre svaralternativ. Gangen i arbeidet er 
som følger:

1 	 Be alle elevane gå inn på lenka  
http://bit.ly/lesekroken4

2 	 La elevane ta testen «Dei første julegåvene»  
individuelt. 

3 	 Be elevane jobbe som dei sjølv vil med artikkelen 
«Dei første julegåvene» for å lære mest mogleg. Dei 
skal ta testen ein gong til etterpå. Då kan dei sjå om 
dei har lært meir eller ikkje. Gi elevane nok tid til å 
jobbe, men ikkje altfor mykje, om lag 10 minutt.

4 	 Ta testen ein gong til. Fekk dei til meir denne  
gongen?

5 	 Set elevane saman to eller tre. Be dei fortelje korleis 
dei jobba med artikkelen for å lære mest mogleg. 
Nytta dei lesestrategiar? Nokre lesestrategiar er lista 
opp i boksen, andre kjenner elevane kanskje frå 
læreverket de nyttar, eller frå andre plassar.

6 	 Summer opp til slutt: Lag eit felles tankekart eller 
punkt om korleis klassen meiner det er best å lære 
for å lese.

UTFORDRINGA TIL DENNE ARTIKKELEN ligg i å gjere ein test 
før lesinga, så lese og jobbe med artikkelen for å lære, der-
etter ta testen ein gong til, og til slutt tenke over korleis 
ein jobba strategisk med lesinga. Bakgrunnen for denne 
tilnærminga er at elevane skal jobbe med å bli medvitne 
på kva dei gjer når dei skal lære av ein artikkel, når dei les 
for å lære. Det kallar ein metakognitivt medvit eller tankar 
om korleis ein tenker. Elevar som kan sette ord på korleis 
dei tenker og les, er også ofte sterkare lesarar.

LESESTRATEGIAR
Sjå på bilete og tekst til bileta

Lese overskrifter

Lese innleiinga

Lese siste avsnitt

Leitelese etter nokre ord

Skrive nøkkelord

Markere ord eller setningar i teksten

Test først – les  
– test igjen – tenk
Av: TUVA BJØRKVOLD
– Forfattar, ressurslærar for Nysgjerrigper og førsteamanuensis ved OsloMet

Lesekroken blir gitt ut av Nysgjerrigper, som er Forskingsrådets tilbod til barneskolen. Undervisningsopplegget har tips til korleis de  
kan bruke artiklane i magasinet Nysgjerrigper til å auke lesekompetansen hos elevane i alle fag. Les meir på nysgjerrigper.no/lesekroken. 

Ny planet: Er det 
her vi skal bo?



Lesekroken kan lastes ned frå nysgjerrigper.no/lesekroken. Oppgåvene er laga til artikkelen «Dei første julegåvene».  
Artikkelen finn du på side 26–27 i Nysgjerrigper nr. 4/2019 og ved å søke på «Dei første julegåvene» på nysgjerrigper.no.

Oppgåver til artikkelen  
«Dei første julegåvene» 

ELEVSIDE

Av: TUVA BJØRKVOLD 

var jula noko spesielt. Barna 
fekk gjerne kaker eller julegodt 
som dei koste seg med. Det var 
vanleg at barna bytte godteri 
med kvarandre, og det var om 
å gjere å få godsakene til å vare 
så lenge som mogleg.

Tenarar og fattigfolk fekk 
også ofte litt ekstra mat i jula.

Nye klede var også ein del 
av julefeiringa.

– Det var vanleg at alle i 
familien fekk nokre nye kles-
plagg, og kanskje også sko. 
Dette var ting ein uansett 
trengde. Og tenestejenta på 
garden fekk kanskje ein ny 
kjole til jul, men dette var 
ofte ein avtalt del av lønna, 
fortel Ann Helene. 

Dei 
første 

julegåvene
Julefeiringa i Noreg er meir moderne enn 
mange trur. I gamle dagar fanst det verken 

juletre eller innpakka julepresangar.

Tekst: 
KJERSTI BUSTERUD

Først på midten av 1800-talet 
kom juletreet inn i norske 
heimar. Med treet følgde 
også dei første julegåvene. 
Dei låg ikkje under treet, 

men hang på det.
– Juletrea vart pynta med kaker 

og godteri som barna kunne hauste, 
fortel Ann Helene Bolstad Skjelbred. 
Ho er folklorist og har forska på den 
gamle norske julefeiringa.

Nokre hang også små heimelaga 
og innpakka gåver på trea. Etter 
kvart vart gåvene for store og for 
mange til at greinene kunne halde 
dei. Då vart dei plasserte under treet 
eller på eit bord ved sida av, slik vi 
er vane med i dag.

Dei første innpakka «overras-
kingsgåvene» til barn kom altså 
rundt 1850. Men også før den tida 

Nyttige gåver
I starten var det berre barna som 
fekk innpakka gåver. Då folk flest fekk 
meir pengar utover 1900-talet, vart 
tradisjonen utvida. No fekk dei vaksne 
også julegåver.

– I byrjinga var gåvene til både 
barn og vaksne heimelaga. Men etter 
kvart vart det fleire kjøpegåver, fortel 
Ann Helene.

Framleis var det flest av dei  
nyttige gåvene.

– Barna fekk klede og andre ting 
dei trong. Slik er det jo framleis – barn 
får klede og sportsutstyr til jul. Hadde 
familien råd, kunne barna også få lei-
ker, fortel Ann Helene. Då ho sjølv var 
barn rundt 1950, fekk ho klede, sko og 
bøker til jul. 

Klede er framleis den vanlegaste 
julegåva. Det viser forsking gjort av 
forbruksforskingsinstituttet SIFO.

Gråpapir
På 1800-talet vart gåvene pakka inn  
i gråpapir eller liknande.

– Det dekorerte papiret kom på 
slutten av 1800-talet og var veldig 
dyrt. Først utover 1900-talet byrja folk 
flest å bruke det, fortel Ann Helene. 
No byrjar gråpapir å bli meir vanleg 

SJOKOLADE: Gåver vi kan ete, har lange 

tradisjonar. Her får den minste i familien ein 

sjokoladenisse – mens nissen sjølv ser på.

Foto: Sverre A. Børretzen / NTB scanpix

VELSTAND: Desse gutane fekk nok det dei 
ønskte seg denne jula i 1957 – ein togbane.
Foto: Sverre A. Børretzen / NTB scanpixigjen, fordi det er meir miljøvennleg.

Gåvmild nisse
På byrjinga av 1900-talet hadde ein 
julenissar som delte ut gåver på 
juletrefestar. Etter kvart tok ein del 
tradisjonen med seg heim og hadde 
nisse på julekvelden.

Ann Helen har også forska på  
julegåveskikkane vi har no for tida.

– Det er veldig ulikt kor mykje 
pengar og tid folk bruker på julegåver. 
Nokon startar innkjøpa allereie i  
januar, andre hastar av garde i  
desember, seier ho.

I Noreg i dag er det også mange 
som ikkje feirar typisk norsk jul i det 
heile. Dei har ofte andre feiringar, 
som den muslimske høgtida id.  

PLATELYKKE: I dag ønsker mange seg mobiltelefon, 

øyreproppar eller andre elektroniske ting til jul. 

Ein eigen platespelar stod på ønskelista i 1962.

Foto: Erik Thorberg / NTB scanpix

SPORTSUTSTYR: Nye ski til jul var stor stas i 1955, og er framleis ei vanleg gåve.Foto: Aktuell / NTB scanpix

LEIK: I 1953 var leik med dei nye julegåvene stor stas,akkurat som i dag. Foto: Sverre A. Børretzen / NTB scanpix

	 Gjer før-testen 
Jobb saman to og to
a	Gjer testen om «Dei første julegåvene»  

før du les artikkelen.
b	Les og jobb med artikkelen for å lære  

deg mest mogleg.
c	Gjer testen ein gong til. Fekk du til meir no?

1

	 Snakk saman om  
lesestrategiane dykkar
Jobb saman to eller tre
a	Fortel så nøyaktig som de kan, kva de  

gjorde for å lære mest mogleg.
b	Nytta de lesestrategiar? Korleis var dei?
c	Snakk saman om korleis de meiner det  

er best å lese for å lære.

2

	 Detektivlesing
a	Kva er ein platespelar?
b	Kven har tatt bileta i artikkelen?
c	Omtrent kor gamal var Ann Helen Bolstad 

Skjelbred då ho blei intervjua i artikkelen?

3

Lesekroken


